
Legion Prayers
Kikongo

1. Bisamhu ya luyautiku
Na zina ya Tata ti ya Mwana ti ya Mpeve Santu. Amen.
+ Kwisa, e Mpeve Santu, fulusa ntima ya bakristu na nge, ye twika na bo tiya ya lutondo na nge.
- Tinda Mpeve na nge, ye bima yonso ta gangama ; ye nge ta balula luse ya ntoto.
+ Beto samba : Mfumu Nzambi, nge mene longa ntima ya bakristu na nsemo ya Mpeve Santu. Pesa beto Mpeve yina ya
santu nde, yandi tondisa beto masonga, ye beto yangalala ntangu yonso na kiese ya Nzambi.
Na Yezu Kristu, Mfumu na beto. Amen.
+ Mfumu, kangula bibobo na mono.
- Ibuna munoko na mono ta tuba nkembo na nge.
+ Mfumu Nzambi na mono, kwisa sadisa mono.
- Inga, Mfumu, kwisa nswalu.
+ Nkembo na Tata, na Mwana ye na Mpeve Santu.
- Bonso na luyantiku, bubu ye ntangu yonso, mvula na mvula.
Amen.
Na nima na yo, bo kele samba Nsanga ya santu (sapele) ya
Mvimba.Na nima, bo kele fula na bisambu yai:
+ Mbote na nge, Ntinu Nkento, Mama unkwa-nkenda, nge luziugu, kiese
ye kicuvu na beto, mbote na nge.
- Beto bana ya Eva, bampika, beto kele kubinga nge.
+ Na ntoto yai, dibulu ya mansanga, beto kele didila-didila nge.
- Nge nzonzi na beto, tala beto na meso ya mawa.
+ Na nima luzingu ya ntoto yai, songa beto Yezu. Mwana na nge.
- Nge unkwa-rnawete, unkwa-nkenda, nkwa-mambote yonso, Mwense
Maria.
+ Nge Mama ya santa ya Nzambi, sambila beto.
- nde : beto fwanana ye tusilu ya Yezu Kristu.
Beto santba : Mfumu Nzambi, na luzingu, lufwa ti lufutumuku na yandi, Mwana na nge bakilaka beto nsendo, nde luzinbu ya kukonda nsuka. Si bubu beto
yindula mambu yina na maswekamu ya nsanga ya santu. Beto lomba nde, beto lunda malongi yina ye beto bakila dienga na yo. Amen.
+ Ntirna ya santu ya Yezu - Fwila betu nkenda.
+ Ntima ya gedila ya Maria - Sambila beto
+ Santu Yozefu, - Sambila beto.
Santu Yoani Nsoniki - Sambila beto.
Santu Louis-Marie de Montfort - Sambila beto

2. Catena Legionis (Katena) : bo to samba Katena na kati-koti ya lukutakanu. Legionnaire yonso fwete samba vo mpi konso kilumbu.
+ Nani yina kele kufinama bonso ntangu ya suka-suka, yandi kitoko bonso
ngonda, nsemo bonso ntangu, ntitisa bonso basolda na ndonga ya vita.
- Moyo na mono kele kukembisa Mfumu ye ntinta na mono kele
- kupamuka na kiese na Nzambi, ngulusi na mono.
+ Kikuma nde yandi talaka nsadi ya fioti na yandi. Yo yina,
tuka bubu makanda yonso ta bingaka mono unkwa-kiese.
- Sambu, na kati na mono, Nzambi-Mpungu mene sala mambu ya nene.
Santu zina na yandi.
+ Mvula na mvula, nkenda na yandi na bayina kele kuzitisa yandi.
- Yandi songaka ngolo ya diboko ya yandi ye yandi panzaka bankwa
lulendo.
+ Bankwa ngolo, yandi mene bwisa bo ; yandi mene botula kimfumu na
bo.
Ye bankwa mbatalala-mbundu, yandi mene tombola bo.
- Bankwa nzala, yandi mene fulusa bo ye mambote
+ Ye bamv wama, yandi mene vutula bo maboko mpamba.
- Yandi mene sansa Israel nsadi na yandi.
+ Yandi mene sungimina mawa na yandi
- Bonso, yandi silaka na batata beto Abraham ti bana na yandi, mvula 
- na mvula.
+ Nkembo na Tata, na Mwana ye na Mpeve Santu.
- Bonso na luyantuku, bubu ye ntangu yonso, mvula na mvula. Amen.
+ Nani yina kele kufinama bonso ntangu ya suka-suka, yandi kitoko bonso
ngonda, nsemo bonso ntangu, ntitisa bonso basolda na ndonga ya vita.
+ Nge Maria ya kukonda disumu tuka luyantiku :
- Sambidila beto yai kele kudodokila nge.
Belo samba : Mfumu Yezu Kristu, Nzonzi na beto na meso ya Tata, nge meme zola nde Mwense ya santu-santu, Mama na nge, kuvanda mpi mama na beto ye
nzonzi na beto mu mbela na nge. Sala na mawete na nge nde konso muntu kwisa kulomba nsadisa na nge, yandi kubaka yo yonso na maboko ya Santa Maria.
Amen.

3. Bisambu ya nsuka
+ Lutanimu na nge,
- E Mama Santa ya Nzambi, beto kele kusosa yo. Losa ve bisambu ya beto kele tambikila nge, na mampasi ya ngolo ya ntoto yai ; kansi na bigonsa ya konso
kilumbu, gulusa beto
Ntangu yonso, nge Mwense ya kufuluka na nkembo ye lusambulu.
+ Nge Maria, Ntinu-Nkento … …
(zina ya presidium) : - Sambila beto.
+ Nge Nzila ya dienga yonso ya Nzambi - Sambila beto.
+ Santu Yozefo, Ntanini ya mafamilia : - Sambila beto.
+ Basantu Mikael ye Gabriel : - Sambila beto.
+ Banzio yonso ya Nzambi : - Sambila beto.
+ Santu Yoani Mbotiki : - Sambila beto.
+ Basantu Petelo ye Paulo : - Sambila beto.
+ Beto samba : Bo to samba kisambu yai kumosi yantika luyantiku tii kuna Amen ya ntete. Nganga-Nzambi muntu ta fula yina kele landa.
Mfumu Yezu, na beto bantu ya ndonga ta Santa Maria, pesa
lukwikilu ya mvimba na nge, ye na Mama Santa Maria, kivuvu ya ngolo. Mutindu yina, beto ta nunga mbeni na beto Satana awa na ntoto. Pesa beto lukwikilu ya
tiya-kiya, ye lutondo ya ngolo na mpila nde beto lungisa bisalu yonso ya lutondo ya nkweno, sambu na kusadila nge kaka. Nde, na nkweno to na bima yonso
beto kumona nge kaka. Kitula lukwikilu na beto ngolo bonso ditadi, na mpila nde lukwikilu yina kutwadita beto ngemba ye nkwamina na bisalu ye mampasi na
beto. Lukwikilu ya kikesa sambu nde beto yanlika ye beto manisa bisalu ya nene na kukembisa zina na nge ye na
kugulusa bantu. Lukwikilu yina ya ngolo ya kele tiya ya Legion na beto. Yo
fwete sadisa beto na kutemuna bantu ye na kusiamisa bankwa lukwikilu ya nkufi. Yo fwete sadisa beto na kuvutula luzingu ya dienga na bankwa masumu ya
lufwa. Pesa beto lukwikilu ya kuzabila nzila ya ngemba na nge. Mutindu yina, kana beto mene manisa vita ya ntoto, legionnaire ata mosi kuvila nzila ve ; kansi
beto yonso kuvukana kumosi na lutondo na nge ye na nkembo na nge na zulu. Amen.

Ye beto lomba mpi nde, na mawa ya Nzambi, balegionnaire yonso ti bakristu yonso ya mene fwaka, bo kuvunda na ngemba ya Nzambi. Amen.


